
Cap. XVIII. Ut unusquisque presbiter duobus diebus 
ante capud ieiunii paenitentes suos ad civitatem per bre­
vem adducat, ut possimus eos discutere et sic in caput 
ieiunii, id est IIII. feria ante Quadragesimam, singulisa 
congruam paenitentiam dare. Sint etiam semper solliciti 
circa paenitentes et videant, qualiter unusquisque paeni­
tentiam suam agat, sicut ante Deum de animabus eorum 
rationem reddituri sunt. Eosdem vero (f. 133) paenitentes 
similiter duobus diebus ante caenam Domini adducant, ut 
qualitatem paenitentiae illorum per spatium possimus dis­
cernere et, si qui reconciliandi snnt, in caena Domini ab­
solutionem accipiant. Quodsi aliquis, dum in paenitentia 
positus est, usque ad mortem fuerit infirmatus, non solum 
reconciliandus est, verum etiam corpus Domini debet acci­
pere. Nam et in decretis Gelasii1 pape cap. XV. legimus, 
quod nulli sit ultima paenitentia deneganda, et in XIII. 
cap. Niceni concilii ita scriptum est: 'Si2 quis egreditur 
e corpore, ultimo et necessario viatico minime privetur’. 
Quodsi postea post desperationem vitae consecutus fuerit 
sanitatem, sit inter eos, qui communicationemb tantummodo 
consequuntur.

1) Das Citat ist falsch, denn es ist die Rubrik der Decreta Coe­
lestini c. 2, Mansi IV, 465 (Jaffé - Kaltenbrunner n. 369) benutzt.
2) Mansi II, 681. 3) Jacob. 5, 14. 15. 4) Mansi III, 1031.

Cap. XVIIII. Ut presbiteri sanctum crisma et oleum 
benedictum, quod in caena Domini accipiunt, cum summa 
diligentia conservent et ut infirmos de oleo benedicto per­
unguant cum orationibus, sicut sanctus lacobus apostolus 
in epistola sua dicitc: ‘Infirmatur3 quis in vobis? Inducat 
presbiteros eclesiae et orent super eum unguentes eum oleoa 
in nomine Domini; et oratio fidei salvabit infirmum et alle­
vabit eum Dominus et, si in peccatis sit, dimittentur ei’. Si 
quis autem in pu- (fol. 133') blica paenitentia positus in­
firmatur, huic ista unctio non est adhibenda. Dicit enim 
sanctus Innocentius in decretis suis cap. VIII: ‘Nam2 pae­
nitentibus istud fundi non potest, quia genus est sacra­
menti; nam quibus reliqua sacramenta negantur, quomodo 
unum genus putatur posse conprehendie?’

Cap. XX. Ut unusquisque presbiter orationem ad 
cathecuminum faciendum memoriter teneat et animae com­
mendationem similiter; ordinem autem baptisterii unus-

a) singulos c. b) communicationis c, c) dicens c. d) eleu c. 
e) conprehendi] concedi Innocentius.


